
QORTI CIVILI

PRIM" AWLA
ONOR. IMHALLEF
GIANNINO CARUANA DEMAJO

Seduta tat-8 ta' April, 2006

Citazzjoni Numru. 517/2006

FI-Atti tar-Rikors Numru 517/06 tat-3 ta’ April,
2006, ghall-hrug ta’ Mandat ta’ Inibizzjoni fl-
ismijiet:

BAJJA DEVELOPMENTS LIMITED

Vs

AWTORITA’ TA’ MALTA DWAR L-AMBJENT U L-
IPPJANAR

II-Qorti:

Regghet rat ir-Rikors u d-dokumenti mehmuzin mieghu;

Rat it-Twegiba mressqa mill-Awtorita’ intimata fil-5 ta’ April, 2006,
flimkien mad-dokumenti mehmuzin maghha;

Tqis li t-talba tal-kumpannija rikorrenti hija dik li, ghar-ragunijiet
imfissra b’dettal kbir fir-Rikors promotur, izzomm lill-Awtorita’ intimata milli
tifformalizza |-hrug ta’ permess ghall-izvilupp li ntwera |li diga’ nghata
“verbalment” xi jiem gabel tressaq l-istess Rikors;

Tqis li I-bazi ewlenija li fugha jinbena r-Rikors promotur hija x-xilja
li I-Awtorita’ intimata abbuzat mis-setghat taghha u li wettget “omissjonijiet
gravi”, billi I-bini li issa jidher li harget il-permessi ghall-izvilupp dwaru kien, sa
ftit zmien ilu, bini skedat li ma kellux jintlagat minn zvilupp gdid;

Tqis li I-ligi trid li I-Mandat ta’ Inibizzjoni jinhareg biss jekk ikun
mehtieg biex jitharsu I|-jeddijiet tar-rikorrent u jekk kemm-il darba jidher mad-

daqqga t’ghajn li r-rikorrent ghandu dawk il-jeddijiet’.  Kif inghad, “jew il-
jeddijiet jidhru mal-ewwel daqqa t'ghajn, jew ma jidhru xejn, ghall-finijiet tal-
hrug tal-Mandat”®. Bhal kull Mandat kawtelatorju iehor’, I-ghan tal-Mandat ta’
Inibizzjoni huwa wkoll dak li jgieghed fiz-zgur il-jeddijiet tar-rikorrent. Dan
ifisser li I-gaghda tar-rikorrent tkun tali li, jekk il-Mandat ma jinharigx, il-
jeddijiet tieghu sejrin igarrbu hsara li ma tissewwiex mod iehor”;

Tqis li I-hrug ta’” permess ghall-izvilupp ikun dejjem bla hsara ghall-
jeddijiet ta’ terzi li ma jkunux talbu I-permess ghall-izvilupp imma li ghal xi
raguni jkollhom interessi ohrajn li jistghu jigu effettwati mill-izvilupp approvat;

Tqis li I-kumpannija rikorrenti tista’ titqgies bhala terza persuna fir-
rigward tal-applikazzjonijiet ghall-izvilupp |i dwarhom tressaq ir-Rikors
promotur, u ghalhekk, |-istess kumpannija rikorrenti jidher mad-daqga t'ghajn
li ghandha interess dirett f'dak il-permess;

Tqis, izda, li l-interess guridiku huwa biss wiehed mill-elementi tal-
jedd, u ma jikkostitwix wahdu I-jedd fih innifsu;

Tqis li I-permess ghall-izvilupp jitgies li jiswa u jibga' jiswa,
sakemm ma titressagx raguni tajba biex twagqghu, kemm waqt il-process
innifsu tal-konsiderazzjoni tal-applikazzjoni mill-izviluppatur’, u kif ukoll
b’mezzi gudizzjarji wara li jkun inhareg. Il-hrug ta’ permessi ghall-izvilupp huwa
wiehed mis-setghat li I-ligi tgieghed f'idejn |-Awtorita’ intimata, u ghalhekk,
bhala tali, I-hrug tal-permessi li minnhom tilminta I-kumpannija rikorrenti ma
jistax jitgies, wahdu, bhala ghamil lil hinn mis-setghat taghha®. F’dan l-istadju,
[-Qorti ma tistax tghaddi gudizzju dwar is-siwi tar-ragunijiet li fughom I-
Awtorita’ mharrka ghazlet |i tapprova l-applikazzjoni ghall-izvilupp taz-zewgt

! Art. 873(2) tal-Kap 12

2 App. Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol: LXXI1.ii.290)
% Art. 829 tal-Kap 12

* Kumm. 22.9.1994 fl-atti tar-Rikors Nru. 3135/94NA fl-ismijiet Angelo Xuereb vs Marin Hili

® Per ezempju, Artt. 15 u37(1) tal-Kap 356

® Artt. 30(1) u 32 tal-Kap. 356

idjar imsemmija fir-Rikors. Dak huwa gudizzju li jista’ jinghata biss minn Qorti fi
proceduri specifici li bihom jigi mistharreg |-ghamil tal-istess Awtorita’
intimata;

Tqis ghalhekk, li I-hrug tal-Mandat ma jaghtix lok ghar-rimedju tal-
istharrig, dagskemm ic-cahda ghall-hrug tal-Mandat ma zzommx lil kull min
ghandu interess milli jfittex tali rimedju b’harsien ta’ jeddjietu;

Tqis ukoll li I-permessi ghall-izvilupp |i minnhom tilmenta I-
kumpannija rikorrenti m’humiex se’ jolqtu gid taghha jew direttamernt I-
izvilupp li hija kienet ghamlet fil-lukanda minnha gestita, u dan jirrendi I-htiega
tal-hrug tal-Mandat wahda sekondarja ghall-istess rikorrenti’;

Tqis ukoll, minbarra dan kollu, li I-Mandat ta’ Inibizzjoni ma jistax
jinhareg biex izomm lil xihadd milli jwettaq jew ikompli jwettaq xi haga li diga’
saret?;

Ghalhekk, il-Qorti ssib li ma jikkonkorrux f'dan il-kaz |-elementi li
trid il-ligi ghall-hrug tal-Mandat mitlub mill-kumpannija rikorrenti, u ghalhekk
geghda tichad it-talba taghha, bl-ispejjez.

Moghti llum, 8 ta’ April, 2006.

"P.A. 3.4.2002 fl-Atti tar-Rikors Nru. 600/02 fl-ismijiet Polidano Bros. Ltd. vs ld-Direttur Generali tal-Kuntratti et.
8 P.A. RCP 23.7.2001 fil-kawza fl-ismijiet James Pearsall et vs Maurice Zarb Adami et

